              "Тәуелсіздік - ел тілегі" атты  мақала
16-желтоқсан. Бұл ерлік, қайғы мен қасірет әрі жарқы, қасіретті күн еді. 1986 жылы қазақ жастары тотаритарлық режимге ашық қарсылық көрсеткен күн бәрімізге белгілі. Қазақстан ата-бабамыздың мекен еткен ежелгі қонысы.Елімізде сан түрлі ұлттардан құралған ұлт өкілдері еңбек етіп,тұрып жатыр, яғни біздің еліміз бүкіл әлемге қоғамдағы татулық пен ынтымақтастықты , мәдениет пен діндердің үйлесімді дамуына қамқорлық жасаудың озық үлгісін көрсетіп отыр. Біз бүгінде бүкіл әлем , қызыға да, қызғана да көз тігіп отырған тәуелсіз мемлекетпіз. Осы тәуелсіздікке жету жолында қазақ халқы қаншама қиындықты бастан өткерді. Қазақстанның тәуелсіз, егеменді ел ретінде танылғанына міне  жиырма жеті жыл толып отыр. Тәуелсіздік сияқты ұлттық мерекені бүгінгі таңда қазақ халқы жүрегімен сезінуі керек. Тәуелсіз елдің ең басты тұғыры ол қоғамның, сол мемлекеттегі жергілікті ұлттың рухы, жігері, қоғамдық санасы. Басты байлық жай ұлттық мүдде емес, азаматтардың мүддесі мен қажеттілігі.  Қазақта «Тамыры жоқ ағаш, тарихы жоқ халық болмайды»,- дейді. Тарихқа жүгінсек кеше ат үстінде жүрген қазақ дүниені дүр сілкіндірген торда қамалған торғайдай халқы үшін «Бас кеспек болса да, тіл кеспек жоқ»- деп желтоқсан талқанында бел шешіп күрескен. Ызғары ерте түскен сол қыстың қаһарлы күндерінде әділетсіздікпен бетпе-бет кездескен, әлі буыны да қатып үлгермеген марқұм Сабира , Ләззат , Қайрат сынды жастар қаншама еді. Ия, еліміздің тәуелсіздігі үшін бұлар не көрмеді? Ләззат сияқты қаракөз қыздарымыздың шашынан көкпардай сүйресе, осы дүрбелеңнің салдарынан аяусыз соққыға ұшыраған Қайрат: Қорлай да беріп қайтадан, Бөтен қолда кетпесін,-деп өзінен кейінгі бейкүнә ұрпақ өкілдеріне ұрандата кетті. Тәуелсіздіктің азабын өздері тартып, ғажап күндерін бізге сыйлап кетт і.Санамалап айта берсек, бұл жылдарда тындырылған іс жетіп артылады. Бәрін де заң жолымен шешетін құқықтық, зайырлы мемлекетке айналдық. Бабамыздың табаны тимеген жерге, баламыздың қаламы тиіп, құрлық асып білім алатын дәрежеге жеттік. Европадағы қауіпсіздік пен ынтымақтастық ұйымына төрағалық еттік, бүкіл дүниежүзі қазақтарының құрылтайын жасап, әлемге татулық пен бірлікті паш еттік. 2017 жылы әлем халқының назарын «ЭКСПО -2017 көрмесі » арқылы өзімізге аударғалы отырмыз .Олимпиада чемпиондарын дайындап, дүниежүзіне әнұранымызды тыңдатып,көкбайрағымызды көкте шарықтаттық. Халық алдындағы сенімді ақтау үшін аянбай еңбек етіп, еліміздің еңсесі биік болуы үшін биік шыңдарды бағындыруымыз шарт. Толассыз қанмен, ащы термен келген азаттықты сақтап қалмасақ, елдігімізге сын. Тәуелсіздіктің жемісі тәтті болғанымен, еңбегі қатты болғанын ұмытпауымыз керек. Біз қазір шын мәнінде дербестігімізге даңғыл жол ашып, азат ойлауды қалыптастыру жолындамыз. Өмір өзен толқындары бізді әйгілі 16-шы желтоқсан оқиғасынан уақыт өткен сайын алыстатып әкетіп бара жатса да, жүректерде мәңгілік ұмытылмайтын бір нәрсе бар. Ол – дүниені дүр сілкінген сол үш күн ішінде қазақ қыздары мен жігіттерінің рухына, ерлігіне деген тағзым, құрмет еді.  Сонымен, өз ойымды қорытындылай келсем, біз тәуелсіздікке қол жеткізу үшін қаншама қиыншылықтарды басымыздан өткіздік, енді осы тәуелсіздігімізді қадірлеп қастерлеп, халқымыздың әл ауқатын жақсартуға, экономикасын ары қарай көтеруге, мемлекетіміздің гүлдеп жайнауына, демократиялық және құқықтық мемлекет құру жолында аянбай еңбек етуіміз қажет. Тәуелсіздік- қазақтың сан ғасырлық арманы. Тәуелсіздігіміздің 25 жылдық мерейтойы тұғырлы, баянды болсын! Әрқашан күн сөнбесін! Тәуелсіз Қазақстанның таңы нұрлы, егемен еліміздің ұрпағының еңсесі биік болып, көк аспанда қасиетті көк туымыз мәңгі желбіресін!

